MINUTI


KAMRA TAD-DEPUTATI


IT-TLETTAX-IL PARLAMENT


KUMITAT PERMANENTI DWAR IL-KONTIJIET PUBBLIĊI


LAQGĦA NRU. 2

It-Tlieta, 10 ta’ Ottubru 2017.

Il‑Kumitat Permanenti dwar il‑Kontijiet Pubbliċi ltaqa' fil‑Parlament, il‑Belt Valletta, fl-4:44 p.m.

L-Onor. Beppe Fenech Adami, President tal-Kumitat, ippreseda.


PREŻENTI

L-Onor. Julia Farrugia Portelli (Segretarju Parlamentari għar-Riformi, Ċittadinanza u Simplifikazzjoni tal-Proċessi Amministrattivi); l-Onor. Silvio Schembri (Segretarju Parlamentari għas-Servizzi Finanzjarji, Ekonomija Diġitali u Innovazzjoni); l-Onor. Robert Abela; l-Onor. Clayton Bartolo u l-Onor. Claudio Grech kienu preżenti.


TALBA

L-Iskrivana qalet it-talba.


MINUTI

Il-Minuti tal-Laqgħa  Nru. 1 li saret fil-25 ta’ Settembru 2017, ġew konfermati.


DISKUSSJONI DWAR IR-RAPPORT TAL-AWDITUR INTITOLAT “AN INVESTIGATION OF PROPERTY TRANSFERS BETWEEN 2006 AND 2013: THE TRANSFER OF THE PROPERTY AT 83 SPINOLA ROAD, ST. JULIAN’S.” 

Iċ-Chairman qal li kif kien ġie deċiż fil-laqgħa preċedenti, il-Kumitat kellu jisma’ l-ewwel lill-Awditur Ġenerali, imbagħad in-naħa tal-Gvern kellha tagħti indikazzjoni ta’ kemm kien hemm xhieda oħra li riedet ittella’ sabiex jixhdu, ħalli b’hekk il-Kumitat ikun jista’ jfassal programm ta’ seduti għal dan is-suġġett. 

Il-Kumitat stieden lis-Sur Charles Deguara, Awditur Ġenerali, sabiex jagħti x-xhieda tiegħu.  Jassisui lill-Awditur Ġenerali kien hemm is-Sur Noel Camilleri, Deputat Awditur Ġenerali, u s-Sur Keith Mercieca, Head Special Audits and Investigations fl-Uffiċċju Nazzjonali tal-Verifika.

L-Onor. Robert Abela staqsa jekk l-Uffiċċju tal-Awditur Ġenerali kienx ivverifika min kienu l-beneficial owners ta’ EG Ltd.  Is-Sur Mercieca qal li kienu vverifikaw però ma kellhomx dik l-informazzjoni dak il-ħin imma kienu se jagħtu din l-informazzjoni sal-laqgħa li jmiss tal-Kumitat. 

Fuq talba tal-Onor. Claudio Grech, l-Uffiċċju Nazzjonali tal-Verifika kellu, sal-laqgħa li jmiss, jgħaddi lill-Kumitat din l-informazzjoni:

· Min kienu l-membri tal-Arbitration Committee;
· Jekk l-istess persuni kenux tqabbdu f’arbitrations oħrajn; u
· It-timeline bl-ismijiet tal-uffiċjali, min kien f’liema pożizzjoni u mil-liema żmien sal-liema żmien.
· 
Id-diskussjoni dwar dan ir-rapport kienet interrotta u baqgħet aġġornata.

Fis-6:00 p.m. iċ-Chairman aġġorna l-Kumitat għal nhar it-Tlieta, 17 ta’ Ottubru 2017, fl-4:00 p.m. bl-istess aġenda.  Ix-xhud li jmiss kellu jiġi ndikat aktar tard mill-Membri tan-naħa tal-Gvern.

